
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ФЕДЕРАЦИН "РАҪҪЕЙ ФЕДЕРАЦИЙӖН УЙРӐМ 
САККУНӖСЕН АКЧӖСЕНЕ УЛШӐНУСЕМ КӖРТЕССИ 
ҪИНЧЕН" 2021 ҪУЛХИ АКА УЙӐХӖН 5-МӖШӖНЧИ 
79-ФЗ №-ЛӖ САККУНӖН УЙРӐМ ПОЛОЖЕНИЙӖСЕНЕ ЧӐВАШ РЕСПУБЛИКИН ТЕРРИТОРИЙӖНЧЕ ПУРНӐҪЛАССИ ҪИНЧЕН" САККУННЕ 
УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи авӑн уйӑхӗн 21-мӗшӗнче
йышӑннӑ

1 статья
Чӑваш Республикин "Федерацин "Раҫҫей Федерацийӗн уйрӑм саккунӗсен акчӗсене улшӑнусем кӗртесси ҫинчен" 2021 ҫулхи ака уйӑхӗн 5-мӗ-шӗнчи 79-ФЗ №-лӗ саккунӗн уйрӑм положенийӗсене Чӑваш Республикин территорийӗнче пурнӑҫласси ҫинчен" 2022 ҫулхи раштав уйӑхӗн 23-мӗшӗнчи 130 №-лӗ саккунне ("Республика" хаҫат, 2022, раштав уйӑхӗн 28-мӗшӗ) ҫакӑн пек улшӑнусем кӗртес:
1) 1 статьяра "5 тата 6 статйисемпе" сӑмахсене "5, 6 тата 18 статйисемпе" сӑмахсемпе улӑштарас, "капиталлӑ строительство объекчӗсем шутне кӗрекен," сӑмахсем хыҫҫӑн "тата Чӑваш Республикин хула округӗсен 
е муниципаллӑ округӗсен вырӑнти хӑй тытӑмлӑх органӗсем (малалла – вырӑнти хӑй тытӑмлӑх органӗсем) тивӗҫлӗ муниципаллӑ пӗрлӗхсен чиккисенче вырнаҫнӑ гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) усӑ куракан ҫынсене тупса палӑртас шутпа пурнӑҫламалли мероприятисен йышне тата йӗркине палӑртас тӗлӗшпе," сӑмахсем хушса хурас;
2) ҫакӑн пек ҫырса 31 статья хушса хурас:
"31 статья.	Гаражсемпе (вӗсен тӗлӗшпе Куҫман пурлӑхӑн пӗрлехи патшалӑх реестрӗнче правасене регистраци туман) усӑ куракан ҫынсене тупса палӑртас шутпа пурнӑҫламалли мероприятисен йышӗпе йӗрки тата граждансене асӑннӑ гаражсемпе тата вӗсем вырнаҫнӑ ҫӗр лаптӑкӗсемпе усӑ курмалли правасене илме пулӑшасси
1. Вырӑнти хӑй тытӑмлӑх органӗ муниципаллӑ пӗрлӗхӗн чиккисенче вырнаҫнӑ гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) усӑ куракан ҫынсене тупса палӑртас шутпа ҫак мероприятисене (малалла – мероприятисем) пурнӑҫлама пултарать:
1) муниципаллӑ пӗрлӗх территорийӗнче гаражсем йышӑнакан ҫӗр лаптӑкӗсене вӗсен саккунлӑ хуҫисене тупса палӑртас шутпа тишкерӳсем туса ирттересси; 
2) гаражсен (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) переченьне ҫӗр лаптӑкӗсене тишкерсе тухнин кӑтартӑвӗсене тата Куҫман пурлӑхӑн пӗрлехи патшалӑх реестрӗнчен илнӗ сведенисене шута илсе йӗркелесси;
3) гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) усӑ куракан ҫынсем ҫинчен калакан информацие пуҫтарасси:
муниципаллӑ пӗрлӗх территорийӗнче регистрациленӗ гараж кооперативӗсен е тата хӑйсен ҫумӗнче гараж кооперативӗсем йӗркеленӗ ытти организацисен переченьне йӗркелес (тӗрӗслесе тӳрлетӳсем кӗртес) тӗллевпе Юридически сӑпатсен пӗрлехи патшалӑх реестрӗнчи сведенисене тишкерӳ туса ирттерсе; 
архивсенче упранакан тата (е) муниципаллӑ пӗрлӗх территорийӗнче гаражсем тума (вырнаҫтарма) ҫӗр лаптӑкӗсем уйӑрса пани (пани) ҫинчен вырӑнти хӑй тытӑмлӑх органӗ хуҫаланакан сведенисене тишкерӳ туса ирттерсе; 
гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) усӑ куракан ҫынсем ҫинчен пӗлтерекен сведенисем пулма пултаракан органсене тата организацисене ыйтса ҫырнисене ярса парса; 


[bookmark: _GoBack]4) граждансене гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) тата вӗсем вырнаҫнӑ ҫӗр лаптӑкӗсемпе усӑ курмалли правасене йӗркелесе ҫитермелли йӗрке ҫинчен, ҫавӑн пекех граждансене вырӑнти хӑй тытӑмлӑх органӗнче йышӑнмалли вырӑн тата график ҫинчен пӗлтерекен тивӗҫлӗ информацие вырӑнти хӑй тытӑмлӑх органӗн "Интернет" информаципе телекоммуникаци сетӗнчи официаллӑ сайтне, информаци щичӗсем ҫине вырнаҫтарса пӗлтерсе тӑрасси.
2. Муниципаллӑ пӗрлӗхӗн чиккисенче вырнаҫнӑ гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) усӑ куракан ҫынсене тупса палӑртнӑ чухне вырӑнти хӑй тытӑмлӑх органӗ граждансене ҫавнашкал гаражсемпе тата вӗсем вырнаҫнӑ ҫӗр лаптӑкӗсемпе усӑ курмалли правасене илес енӗпе методика, консультаципе право пулӑшӑвӗ парать.
3. Муниципаллӑ пӗрлӗхӗн чиккисенче вырнаҫнӑ гаражсемпе (вӗсен тӗлӗшпе правасене Куҫман пурлӑхӑн пӗрлехи патшалӑх реестрӗнче регистраци туман) усӑ куракан ҫынсем ҫинчен мероприятисем туса ирттернипе пӗлнӗ сведенисене илнӗ вырӑнти хӑй тытӑмлӑх органӗ, вӗсене илнӗ кунран пуҫласа пилӗк ӗҫ кунӗ хушшинче, асӑннӑ ҫынсем гаражсемпе тата вӗсем вырнаҫнӑ ҫӗр лаптӑкӗсемпе усӑ курмалли правасене илес енӗпе вырӑнти хӑй тытӑмлӑх органӗнчен пулӑшу ыйтма пултарни ҫинчен калакан пӗлтерӗве ҫав ҫынсене почтӑпа е электронлӑ почтӑпа ярса парать.
4. Вырӑнти хӑй тытӑмлӑх органӗ мероприятисене план-графикпа килӗшӳллӗн, унта ҫав шутра мероприятисене туса ирттермелли сроксене те палӑртнӑ, пурнӑҫлать. 
Черетлӗ календарлӑ ҫулти мероприятисен план-графикне вырӑнти хӑй тытӑмлӑх органӗ иртсе пыракан ҫулӑн раштав уйӑхӗн 31-мӗшӗнчен кая юлмасӑр ҫулсерен ҫирӗплетет.".

Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.

